
2 Timothy
Saint Paul, Timothy ts'a'
Neech'adaantl'oo

17ii t'ee Paul vats'an,

Vit'eegwijyahchy'aa doo'ya’ shoonyaq eenjit
Christ Jesus veenjit Tr'ihil'e' (Apostle) ihki, Christ
Jesus vik'iighai' gjj gwandaii ndaanga'aj' kwaa
geenakhwaagwahaldak eenjit Vit'eegwijyahchy'aa
nakhwats'g' shihit'e'.

2 Timothy, K'eegwaadhat zhit shidinji' inlii, lyaa
neet'iththan:

Vit'eegwijyahchy'aa Gwiti" chan ts'g' Christ
Jesus Diik'eegwaadhat haa ch'eegoonzhrij,
neeshraahchy'aa niindhan chan ts'g' tsinehdan
haa naa oolj".

Nigwik'iinjigwiighit Eenjit Vit'eegwijyghchy'aa
Mahsj' Vaihnyqq Ajj Gwinzii K'qqhtii

3 Vit'eegwijyghchy'aa = mahsj'  vaihnyaa,
shigwitr'it gwiizyy gweheelyaa gwits'j' gwizhrjh
ninjich'ihthat ts'a' vaa nihthat, 3jjt'ee yeenii
vats'an dihtthaa najj gook'it. Tgg, drin haa
khadigihjii gwizhit nanaldaii gjj geenjit mahsj'
vaihnyaa. 4 Timothy nihlee shahoozhii daj,
intree ganaldaii ts'g' lyaa nool'ya' noihnyag, izhit
ji' lyaa shizhit shoh hee'aa. 5 Gwik'iinjiighit
L'didlii ni'}j nanaldaii, nitsyh Lois chan ts'g'
neek'aii Eunice gwik'iinjigiighit gii'ji chy'aa
gwik'it. Alits'a" nan chan jyaa diinchy'aa
gaashandaii. 6 Vit'eegwijyahchy'aa vigwitr'it

t'agwahah'yvaa geenjit nakat naaljik daj'
nantt'eegwiin'gii gji kwaii gweedhaa datthak vaa
tr'agwah'in. 7 Vit'eegwijyahchy'aa Ch'anky'aa
Shroodiinyaa diits'an iltsgjj t'ee vaa dinjii
akwat Kk'eegwiichy'aa datthak vaa garaanjat
kwaa geenjit. Gaa Ch'anky'aa Shroodiinyaa
ail t'aih, ch'eet'igwiniindhan, deegwii'in akwat
deegwiindhan gwizhit datthak idik'eerahaantyaa
eenjit diits'an yiltsaji.

8 Alits'g' t'ee, dinjii ngji Diik'eegwaadhat
eegoovaagwahandak eenjit oozhii  oinlj'
shro'.  Shji chan sheenjit oozhii oinlj' shrg',
K'eegwaadhat veenjit zheegwaazhrajj dhiidii.
Gaa Gwandak Nizjj eenjit Kkhaiinjich'inighit
datthak zhyaa gwaah'in, Vit'eegwijyahchy'aa
izhit geenjit t'aih nats'an gh'ii t'oonchy'aa.
9Neediinahshii ts'a' gwandaii shroodiinyaa eenjit
diinoozhrii, diigwitr'it akwat deegwee'ya' eenjit
nakwaa gaa diits'a' ch'eegoonzhrijj agwaahchy'a’
niindhan geh'an. Ye'eenaa tr'ookit dgj' gwats'a'
hee gwats'an, gwanaa jii ch'eegoonzhrjj, t'ee
Christ Jesus vik'iighai' diinantteeyin'ajj. 10 Gaa
juk gij Christ Jesus oodaa nankat gwats'q' haazhii
neediinahshii gwandaii ndaanaa'aj' kwaa diits'a'
Gwandak Nizjj zhit khit gwarandaii diits'an ittsaji
aij diits'a' gwigweelkij.

11 Vit'eegwijyghchy'aa viginjik eegiihkhii chan
ts'a' Tr'ihit'e' (Apostle) haa hihlyaa ts'a' Gwandak
Nizjj eech'oohaalchyaa eenjit gwitee tr'ashaghchij.
12 Tzhit geh'an t'ee khaiinjich'ashadhat. Gaa
Jesus veenjit oozhii ihli kwaa, juu vik'injihkhit
gaashandaii ts'a' gji gwijhdaii gwizhit veenjit

gwitr'it t'agwal'ya' vantl'eegwii'ajj 3j] kwaii Izhit
Drin ji' sheenjit khagwahaazhyaa gaashandaii
geh'an. 13 Zhit ginjik li'didlii ganagool'ee kwaii
gwantg', ts'a' Christ Jesus zhit ch'eet'igwiniindhan
chan ts'a' gwik'iinjigwiighit haa Kkhit eenjit
geech'gaahtan. 14 Zhit t'didlii akwat jidii
nantl'eegwirinlii kwaii vik'eehgghtyaa eenjit
goodhinjik gjjt'ee Ch'anky'aa Shroodiinyaa vat'aii
K'iighai' diizhit gwandaii!

15" Asia nahkat gwizhit juu dinjii shaa
gaanandaii, dinjii neekwaii Phygelus ts'a'
Hermogenes gii naii chan akhashagoonyag.

16 Jii dinjii Onesiphorus vizheh k'aa najj
K'eegwaadhat  gooveenjit neeshraahchy'aa
oihnyg', gwinlejj shizhit shoo nigiin'aji geh'an.
Zheegwaazhrgjj dhiidii eenjit sheenjit oozhii
nilii kwaa. 17 Gaa nijin Rome kwaiik'it
gwachoo Kk'idik Googwahkhan shagwahah'aa
gwats'a' datthak shankantii. 18 Ephesus
kwaiik'it gwachoo gwizhit deegwilsu' sheenjit
t'iizhik vaanandaii. Ch'aroahkat Drin zhit ji'
K'eegwaadhat neeshraahchy'aa yuuheenjyaa.

2

Li'didlii Haa Gwik'injiinghit

1 Nan chan shidinji' K'it t'anoihnyqq,
ch'eegoonzhrjj zhit taih ni'fi ajit'ee di-
inant}'eeriin'ajj, nijin Christ Jesus vaa t'oonchy'aa
daj'. 2 Dinjii leji andah jidii geech'gaatchya'
kwaii datthak shijtth'ak t'ee ch'izhii dinjii
geech'gaahchyaa haanandaii ngjj gwinzii goaghtan.

Niveet'ah'in  Nizjj K'eegwaadhat  Eenjit
Niveet'ah'in

3 Christ viniveet'ah'in nizjj inlii K'it
t'ini'in, ts'a" shik'injinghit geh'an dinjii najj
khaiinjich'anagahthat daj' zhyaa gwaah'in.
4 Niveet'ah'in ajj nihliriighan dhidii ts'a' yats'a'
k'eedeegwaadhat aji shoo oiltsyaa gwizhrih
niindhan, gjjts'a' t'ee dizheh gwich'jj kwaa akwat
geeghaih gwitr'it gwii'jj kwaa.

K'eegwaadhat Eenjit Aagal

> Ajjts'a' chan, izhit gwik'it  dinjii
nihleegalrahaajyaa gwitee aagal nilii, aagal daj'
ail deegwehee'yaa goo'aii gwinyag gwik'it t'ii'in
kwaa duuyeh crown tseh™ gaiiyiidaatsii.

K'eegwaadhat Eenjit Gwanzhjh Naahshii

6 Dinjii gwaahshii gwintl'oo dagwanzhih dehk'it
eenjit gwitr'it t'agwah'ya' t'ee adan tr'ookit
gwanzhjh ooheendal goo'aii. 7 Jii gwandak
eenaagwaldak gininjich'ahthat, K'eegwaadhat
jidii datthak eenjit ganahandaii nahahtsyaa
geenjit.

8 Khit Jesus Christ vanandaii, diineenjit
niindhat gjjtl'ee khakee'aj], yeenii dalak David
ts'an deedhaa, Gwandak Nizjj zhit jyaa digwinyaa
aij eech'oaalttan. 9 Gwandak Nizjj eech'oottan
geh'an tee Kkhaiinjich'ishighit, dinjii iizyy
ihkii K'it ch'iitsii tly'ah shakat digilchaa. Gaa
Vit'eegwijyahchy'aa viginjik ajj ch'itsii tly'ah
haa dakhwachaa kwaa t'inchy'aa. 10 Juu
Vit'eegwijyahchy'aa gwitee tr'agoovinlii naij

* 2:5 crown—Ajj tseh t'ee gal haa iltsaij.

eh’'an khaiinjich'iighit geenjit jidii datthak
nihk'it t'ishi'in, geedan chan Christ Jesus k'iighai'
neegoohahshii gooheendal eenjit gjjts'a' yeendaa
datthak vich'eegwahndit zhit gwigweheendaii.
117ii t'ee lyaa t'igwinyaa.
“Vaa niriindhat ji',
Vaa gwireheendaii gwizhrjh goo'aii.
12 Veenjit khaiinjich'iriighit gaa nihk'it akhaga-
roonyaa kwaa ji,
vaa khaihkwaii tr'iheelyaa.
Vaagwiindaii kwaa gwinyaa ji,
adan chan dithaandaii kwaa heenjyaa.
13 Gwik'iinjireheeghit kwaa ji' gaa
nihk'it Vit'eegwijyghchy'aa deeshi'yvaa nyaa
chy'aa gwik'it t'ihee'yaa,
ideenjit oots'it kwaa t'inchy'aa.”

Dinjii Gwitr'it T'agwah'in Ajj Vit'eegwijyghchy'aa
Gwinzii Yeeginkhii

14 Ginkhii, juu nitr'igiinkhii zheh mneedal
Vit'eegwijyghchy'aa vandah deegwmyqq
tigwinyaa  geenjit = nihzheedgQ'ee shro'
goovaiinyaa. Jyaa digwinyaa dai' gwinzii
gwarahtsii kwaa ts'q' zhit juu ch'oolk'ii najj
teegiheedaa t'oonchy'aa. 15 Lyaa nat'aii datthak
haa Vit'eegwijyghchy'aa vik'eegwahthat ji' jyaa
nahaanjyaa, “Lyaa gwinzii t'inizhik.” Jyahts'a'
t'ee gwinzii nigwitr'it gweheelyaa ts'3' ga'oozhii
hahlyaa kwaa. Gwinzii Vit'eegwijyahchy'aa
Viginjik Li'didlii eech'gaghtan. 16 Vit'eegwijyahchy'aa
vats'an t'inchy'aa kwaa kwaii eegoohkhyaa shro'
akwat zhyaa geenjit gwakwaa chan veegohkhyaa

shro'. Ajj kwaii t'ee dinjii ngjj Vit'eegwijyahchy'aa
ts'l' teehilii. 17 Jyahts'a' geech'agoahtan daj'
diitthgj' kat 1it a'aa K'it t'oonchy'aa. Alit'ee dinjii
neekwaii Hymenaeus chan ts'a' Philetus haa
jyahts'a' geech'agoaahtan. 18 Vit'eegwijyahchy'aa
Viginjik i'didlii gji k'eegogwahthat kwaa, ts'g'
gwik'injiighit niindhat najj khaklgaazhu ail
chan jyaa dineegweheenjyaa kwaa ginyaa ts'a'
gwik'iinjiighit naji gwigwiitth'ak daji' goolat
ngji gwintsal gwik'iinjigiighit kwaa giltsajj.
19 Jidii Vit'eegwijyahchy'aa diineenjit gwiltsaij
duuyeh dits']' neegoonjii. Ajits'g' jii kwaii vakat
danahootl'oo: “K'eegwaadhat juu najj yaaniilzhii
gaandaii. Ts'q' juu K'eegwaadhat vaanihthat nyaa
chan digwitr'it gwiizyy datthak akhagooheenjyaa
gwizhrih goo'aii.”

20 Jii k'it t'oonchy'aa, zheh gwachoo gwizhit
k'ik, tyah haa nihlehts']' daazhyaa gwanlii.
Valat kwaii Silver akwat Gold haa iltsajj, valak
kwaii chan traa ts'a' lyhch'ant'ak (clay) haa
iltsaij. Valat kwaii drin gwiteegwaanchy'aa
vit'eegwaahchy'aa ts'a' gold ts'a' silver kwaii
geetee gwizhrih vit'eegwaahchy'aa. 21 Tzhit
gwik'it, juu tr'agwaanduu gwitr'it t'agwah'in
gwits'l' adak'aantii ji' adan chan geetee hee gwitr'it
gwinzii eenjit vit'eegwahahchy'aa, gwiizyy t'ii'in
akhagoonyag ji' gwizhrijh K'eegwaadhat gwitr'it
gwinzii datthak eenjit yit'eehaahchy'aa.

22 K'egjit najj tr'agwaanduu t'ahgg'ya'
nohthan 3jj gwik'it nakhwagwitr'it gooli'
shro', gaa khit Vit'eegwijyghchy'aa vaa gwinzii
hohaa, gwik'iinjuhkhit, nakhwashroonchy'aa,
tsinehdan ohlii. Ajj juu h'didlii ts'a' shroodiinyga

haa K'eegwaadhat haagoondaii giindhan
ngji haa gwik'it t'akhwa'in. 23 Tr'agohjik
ky'aa nihlaa gohkhyaa shro', aji ji' t'ee
nihzheedagahaa'ee gaanandaii. 24 K'eegwaadhat
vitsyaa ch'izheedagahaa'aa kwaa goo'aii
Juu naii datthak ts'a' giheezyaa goo'aii,
gwik'igahaandal gwats's' datthak gwinzii
geegoovohtan, 25 ts'a' ch'eeshroonchy'aa haa
juu nats'gjji nadhat ngjj gaa goaahtan. Ajj najj
Vit'eegwijyahchy'aa vik'iighai' datr'agogwaanduu
akhagagooheenjyaa ts'q' jii geenjit viginjik }i'didlii
t'inchy'aa gwik'igahaandal. 26 Ajj najj Ch'anky'aa
Tr'aanduu deegavoh'ya' gavoonyaqa datthak
gwik'it t'igii'in gaa vigyah zhit gaa tr'ineegii'al
daj' t'ee gwinzii ninjich'agadhat neegiili'.

3

Khaiinkgg Drin
1 Jii ganoondaii! Khaiinkgg Drin zhit
ji' gwagwantrii gwarahagh'yaa t'oonchy'aa.
2 1zhit nagwaangji ji', dinjii najj geedan
zhrih  idininjich'agahahthat, laraa  zhrjh
chan eet'igeheenghyaa, geedan zhrjh gwinzii
ideegigiheekhyaa, khaiinjigihil'ee chan
giheelyaa. Dinjii ts'g' Vit'eegwijyahchy'aa haa
gwiizyy eegigeheekhyaa, digiiyehghan najj
k'eegogwahthat kwaa, duuyeh chan mahsj'
giindhan, K'eegwaadhat chan Kk'injigiheeghit
kwaa, 3 duuyeh dinjii eeshroonchy'aa,
duuyeh chan neeshraahchy'aa giindhan,
ch'izhii najj gwiizyy eegigeheekhyaa,
idik'eegaantii kwaa ts'a' jidii datthak zhit

tr'ihkhit t'igii'in, chan gootr'eegwahgaij, nijin
gwinzii daj' chan gitr'igehee'ee, 4 dinjii chan
gwintl'eegahchik  giheelyaa, niinjich'agadhat
kwaa ts'a' zhyaa K'i'an googwitr'it gwanlii,
tr'ihkhit khaiinjigihil'ee, = shroonchy'aa 3aii
Vit'eegwijyahchy'aa andaa ts'a' gwigwihil'ee
giheelyaa. 5 Gwik'injigiighit adagaa'ij gaa
Vit'eegwijyahchy'aa vat'aii haa goodrii zhit ch'ijuk
t'igwinjii kwaa. Jii ngjj goots'}' adak'gontii.

6 Goolat najj juu tr'injaa gwik'injiighit
dhidlit najj zheh nideegiinjil ts'a' goots'a'
k'eedeegwaadhat, googwitr'it gwiizyy gwiinli'
ts'a' gooyinji' t'aih kwaa geh'an khit tr'agwaanduu
ninjich'agadhat ts'a' tr'agwaanduu nihlehts'j'
datthak t'asho'ya' giindhan. 7 Jii tr'injaa naij
khit gogoogwahaa'ee gwik'eegogwandaii gaa
Vit'eegwijyahchy'aa vihti'deegwidlii gji agoogwaa'e’
kwaa. 8 Deenaadaj' gwanaa izhit gwik'it dinjii
neekwaii Jannes, Jambres haa Moses ts']'
t'iginchy'aa. Ajits'a' jil oots'it haa geech'gaghtan
najj chan gwik'it Li'didlii ts'}' t'iginchy'aa, gooyinji'
lizyy ts'a' diigwik'iinjikhit akhagoonyaa. 9 Gaa
ail ngjj duuyeh niighyuk gahdal, juu najj datthak
gwintl'oo tr 1gw1gw1n]1k goohaah'yvaa geh'an,
Jannes chan ts'q' Jambres haa deegiizhik gwik'it.

Jit Kwaii Jyaa Dini'in

10 Gaa Timothy nan ajj gwijhdaii gwizhit
deeshi'ya' chan ts'a' deeshi'in gwik'eegwihdaii
ts'a' geech'gaalchya'. Alits'a' dinjii n3gjj eenjit
ch'eet'igwiniindhan shi'jj, khit shaa gwiizyy
daj' gaa nihk'it akhagoiinyga kwaa datthak
gaanandaii. 11 Zheegwaazhraii nasharaghchii

ts'a' gwintl'oo Kkhaiinjich'ashagahthat daj"
Antioch, Iconium ts'g' Lystra kwaiik'it gwizhit
gwinlejj shats'a' deegiizhik gaanandaii!l Gaa
K'eegwaadhat geenjit datthak shits'iinyg'.
12 Juu Vit'eegwijyghchy'aa chan ts'a' Christ
Jesus gwandaii datthak k'eegoolthat niindhan
najj datthak Kkhaiinjich'igiheedhat t‘igwinyqq.
13 Izhit gwiizhit dinjii iizyy chan ts'a' yeek'ii'an
geech'gaghtan nqu gwandaa giizyy giheelyaa,
all najl yeeklii'an eegoohaghchyaa ts'3' geedan
chan jidii eech'aggaghtan eenjit idik'iinjigiheeghit.
14 Gaa nan gjj ideenjit Li'didlii gwik'iinjinghit
geenaroahchya' akhagoiinyg'  shro/, juu
geengaahchya' najj haanandaii. 15 Ajjts'a' tr'iinin
inlii dgj' gwats'an Vit'eegwijyahchy'aa V1g1n]1k
Shroodiinyaa haanandaii ajj ganandaii, 3iit'ee
ch'igwizhi' nintl'eehee'aa ts'3' neenahahshii
ajjt'ee Christ Jesus Kk'iighai' gwik'iinjigwiighit
tr'ii'ji. 16 Dehtly'aa Choh kat deegwinyaa t'ee
Vit'eegwiquhchy‘aa vik'iighai' gwadanakhwat}'oo
ts'g' 1i'didlii eech'aroohaghchyaa eenjit lyaa dinjii

1i'in dai' jyaa dihee'yaa kwaa eenjit
geegoorahahchyaa, ts'a' dinjii gwiizyy vigwitr'it
gwanlii daj' nats'ahts'a'’ gwinzii t'igihee'yaa
eenjit jyaa goorahaanjyaa, Vit'eegwijyghchy'aa
nats'aa  gwaroondaii  diinoonyaa eenjit
chan geech'paghtan. 17 Jyahts'a' gwik'it juu
Vit'eegwijyghchy'aa eenjit gwinzii gwitr'it
t'agwah'in haa dinjii najj ts'iginygq t'ee jidii
tr'agwagwah'yaa eenjit t'eegghchy'aa datthak
gihee'yaa.

4

1 Vit'eegwijyahchy'aa ts'a' Christ Jesus haa
goovandah jyaa danaihnyga t'ihnyag. Alit'ee
ye'eendaa Ch'aroahkat Drin ji' jii nankat
gwandaii akwat niindhat ngjj giits'a' niheedaa
ts'a’ goohahkat. Nijin k'iidaa neezhjj dai'
K'eegwaadhat Veegwinii'ee gwik'it gweheelyaa
naihnyaa. 2 Aji geh'an naagwik'it goo'aii kwaa
ji' gaa, nihk'it khit ts'g' Viginjik eegwandalk,
dinjii gwiizyy t'ii'in daj' jyaa dihee'yaa kwaa
geenjit vats'a’ ginkhii, ts'a' dinjii gwiizyy
vigwitr'it gwanlii dgj' akggo davaiinyag ts'g'
Vit'eegwijyahchy'aa nats'ahts'a’ gwagoondaii
goovoonyaa gwik'it khai'gwidlii geegoovaaghtan.
3 1zhit gwanaa ji' dinjii naij Vit'eegwijyahchy'aa
Viginjik h'didlii goohaahky'aa kwaa gweheelyaa
ts'a' oots'it haa geech'gaghtan leii najj tee giheedaa
ts'a' jidii shoo haa gwarootth'ak giindhan
gwizhrih gwigweheetth'ak geenjit t'igii'in.
4Vit'eegwijyahchy'aa Viginjik 4i'didlii ajj gwarohk'i'
giheenghyaa kwaa ts'g' zhyaa k'ii'an gwandak
gahtsii h'didlii nilii kwaa ajj K'injigiheeghit.
5 Gaa nan gjj nihk'it gwinzii niyinji' k'aghtii
ts'a' khaiinjich'anadhat daj' gaa zhyaa gwaah'in,
dinjii ngjj Gwandak Nizjj haa gwik'iinjyahjii ts'a'
Vit'eegwijyahchy'aa deenoo'ya’ noonyaa datthak
akhagoiinyq' shro'.

6 Shjj ajj it'ee niighit kwaa Vit'eegwijyahchy'aa
antl'eesharahahchyaa eenjit nigwiindhat,
niighit kwaa shagahahkhwaa niizhii.
7 Vit'eegwijyghchy'aa veenjit gwinzii gwint'aii
tr'agwal'ya' ts'a' gehdaa tr'iiji
Nizji eech'oaaltan akhagoihnyaa kwaa. 8 Juk

it'ee Vit'eegwijyahchy'aa vaa gwinzii nihthat jidii
gaayiidhaltsgjj kwaii sheenjit zheekat dhidlii,
ts'a' ajjt'ee Diik'eegwaadhat, li'didlii nilii zhat
Ch'aroahkat Drin ji' shintl'eeyeheelyaa. Shjj zhrjh
nakwaa, gaa juu ch'eet'igwiniindhan haa Jesus
k'ineeheedik lyaa nool'ya' yuunyaa naii chan
t'aihnyaa.

Paul Deeshi'yaa Nyqq

9 Khan shats'a'’ hinkhaa gwik'eegwiindaii.
10 Ajj dinjii Demas jii nankat gwagwadal eenjit
gwizhrih ninjich'adhat ts's" akhashoonyag,
Thessalonica kwaiik'it gwachoo gwats'a' haazhii.
Dinjii Crescens chan Galatia nahkat gwats'y'
haazhii. Titus chan Dalmatia nahkat gwats'g'

ts'a' shats'a' adahaa neehanchjj, shigwitr'it
shaa t'agwahah'yaa eenjit. 12 Dinjii Tychicus
chan Ephesus kwaiik'it gwachoo gwats'a'
hoot'e’. 13 Oo'ee hinkhaii ji' Troas kwaiik'it
gwachoo gwizhit, dinjii Carpus vaa shi'ik naaltsuu
chy'aa oo'ee hahtsyy. Shidehtly'aa kwaii chan
oo'ee hinlii, ajits'a' ch’'adhah nakhwadgg kat
ch'adanakhwatl'oo kwaii tyaa anoondee shrg'.

14 Dinjii Alexander, ch'iitsii ghtsii nilii chy'aa
lyaa shats'a' gwiizyy tr'agwah'ya’ t'inchy'aa.
Deezhik geenjit K'eegwaadhat yineegooheekwat
t'inchy'aa. 15 Alexander geech'argaahtan datthak
gwits']' t'inchy'aa geh'an vits']' adak'aantii.

16 Tr'ookit Ch'aroahkat Zheh nihdeesharaghchjj
daj' ch'ihlak gaa shats'ail nadhat kwaa ts'a'
shits'iinyg' kwaa. Datthak shits']' t'oohtii
neegahoojil.  Jyaa digiizhik googaa datthak

Vit'eegwijyghchy'aa gooveenjit oo'an gwahoolyaa
nihthan. 17 Gaa K'eegwaadhat shaa nilii ts'q' t'aih
shats'an iltsajj, Israel gwich'in nilii kwaa najj
Vit'eegwijyahchy'aa Viginjik eegoovaagwaldak
ts'a' juu najj datthak gwik'injigeheeghit ji' eenjit.
Ajjts'a' t'ee K'eegwaadhat sharahaahkhwaa kwaa
gwits'l' Lion yik gwats'an gideeshahchjj Kk'it
t'oonchy'aa. 18 Shats'a' gwiizyy tr'agwahaah'ya’
gwits']' shik'eehgghtyaa ajj zheezhit gwizhit
Veegwinii'ee goo'aii nihdeeshahahchyaa. Vats'a'
ch'eegwahndit gooli', khit ts'a' khit geenjit! Amen!!

Jyaa Dagwahtsii Gwizhrjh

19 Aquila ts'g' va'at Priscilla, chan ts'g' dinjii
Onesiphorus vizheh k'aa najji gooniinjich'althat
jyaa sheenjit goovaiinygaa. 20 Dinjii Erastus aij
Corinth kwaiik'it gwachoo dhidii, gjjts'a' din-
jii Trophimus chan ilts'ik, ts'g' Miletus kwaiik'it
akhoihnyaa. 21 Khaii gwehkji dzaa k'eehindik
gwik'eegwiindaii.

Dinjii ngjj Eubulus, Pudens, Linus ts'g' tr'injaa
Claudia chan ts'g' dzaa gwats'an gwik'injigiighit
naij haa datthak nidiveegoozy' nagahnyaa.

22 K'eegwaadhat naa oolj', aijits'a’ chan
vich'eegoonzhrii naa oolj'.

